
Aan Bertha Dudde deur die innerlike Woord 

Die teenstander se verhoogde aktiwiteit teen ligdraers – 
6/4/62 

NO: 8144 Ek sal nooit toelaat dat My teenstander 'n 
kontak met My na die aarde ontwrig as dit gemaak 
word met die ernstige wil om My van diens te wees 
nie. Maar Ek sal egter nooit My teenstander se 
pogings om ontwrigtend in te gryp voorkom nie, 
omdat Ek ook nie sy wil beperk nie. Dit verklaar die 
feit dat julle mense dikwels met hom sal moet worstel, 
maar My krag en liefde is so groot dat hy nooit dié van 
julle, wat julle vrywillig in My diens geplaas het, sal 
oorwin nie.   
Nietemin moet julle almal op julle hoede wees vir sy 
geslepenheid en bedrieëry, sodat julle hom nie die 
geringste rede gee vir sy anti-goddelike aktiwiteite nie. 
Want julle eie wil sal altyd beslissend wees. As dit van 
toepassing is op My, dan sal selfs die grootste vyand 
nie in staat wees om julle te beïnvloed nie, want dan 
sal Ek Self aan julle sy staan en hy sal julle uitlos as 
gevolg van My lig, wat hy vermy.  
Gedurende die laaste dae sal hy steeds meer houers 
vind waardeur hy in staat sal wees om homself uit te 
druk, wie verslaaf is deur hom en wat sal doen wat hy 
hulle aanspoor om te doen. Gevolglik sal hy ook baie 
verwarring veroorsaak, hy sal ook probeer om 'n 
skeuring tussen Myne te veroorsaak, hy sal onder alle 
vermommings verskyn en dikwels nie herken word 
nie. Maar julle noue band met My sal julle die lig van 
insig gee sodat julle nie mislei kan word deur sy 
aktiwiteite nie en wegbly van hom af.  

Die feit dat hy egter buitengewoon aktief is, kan egter 
nie ontken word nie, want onmin sal oral heers, daar 
sal oral vyandigheid onder die mense wees, leuens sal 
seëvier en haat sal al hoe meer duidelik word.  
En Myne sal dikwels wonder wat die oorsaak is dat 
hulle angstig word. Genoodsaak deur innerlike onrus 
sal hulle dikwels huiwerig en swak van wil wees. Maar 
hulle sal weer en weer by My skuil, en Ek sal hulle 
versterk en troos en hulle inlig oor die oorsaak van hul 
angs. En hulle sal doelbewus wegdraai van hom af en 
steeds meer opreg na My streef en hierdie innige band 
vanuit die hart sal hulle met die krag voorsien om hom 
te weerstaan. 
Maar dié van julle wat My Woord direk ontvang, kan 
gerus wees dat julle diens vir My nooit in gevaar sal 
wees nie, omdat julle 'n merkwaardige missie vervul, 
'n missie wat beskou word as 'n reddingsmissie van 
enorme omvang en van die allergrootste belang in 
hierdie aardse tydperk:  
Om die waarheid oor te dra aan mense wat kwyn 
onder leuens en wanopvattings en wat dus in groot 
gevaar is.  
Hy sal nooit in staat wees om hierdie missie te keer 
nie, want Ek het Self 'n beskermende muur opgerig 

om My ligdraers, wat My teenstander nie eens kan 
afbreek nie. En alhoewel hy herhaaldelik sal probeer 
om hierdie muur aan te val, sal hy nie daarin slaag om 
dit af te breek nie, want Ek sal My dienaars 
buitengewoon versterk, hulle sal hom herken en ferm 
weerstand bied.  
Hulle het self sterk geword, hul innerlike lig skyn 
helder, en die lig stel die vyand se geslepenheid en 
kullery bloot, hulle sal deur hom sien selfs al verskyn 
hy onder die masker van 'n engel van lig. Want hy sal 
gebruik maak van diegene wat glo dat hulle namens 
My praat, wat hom toegang verleen as gevolg van 
arrogansie of verkeerde ywer wat nie binne My wil is 
nie.   
Julle mense sal nog baie ervaar voor die einde en niks 
anders sal julle kan beskerm teen dwaling as die mees 
intieme band met My nie. Maar dan kan julle ook 
verseker wees van My beskerming en My hulp. Dan sal 
Ek nie toelaat dat julle in die hande val van die een 
wat My vyand en teenstander is nie.  

Want alhoewel Ek hom nie beperk in sy aktiwiteite 
gedurende die laaste dae nie, sal Ek nogtans My hande 
beskermend oor Myne hou wat hulself doelbewus 
losgemaak het van hom en hulle wil na My gekeer het. 
Want hulle het hul wilsbesluit op aarde gemaak en het 
hulself vir goed vrygemaak van sy beheer. Amein. 

